
1. Անհրաժեշտությունը (իրավական ակտի ընդունման նպատակը).
Սույն որոշման ընդունումը պայմանավորված է  Ուռուցքաբանության գերազանցության հայկական կենտրոնի ստեղծման ծրագրային մոտեցումները նորացնելու  և կենտրոնում ընդգրկվող կառուցվածքների տեղակայման հետ կապված հարցերը կարգավորելու անհրաժեշտությամբ:
2. Ընթացիկ իրավիճակը և խնդիրները.
 Ներկայումս Ուռուցքաբանության գերազանցության հայկական կենտրոնի ստեղծումն իրականացվում է ՀՀ Հայաստանի Հանրապետության կառավարության 2010 թվականի հոկտեմբերի 7-ի «Ուռուցքաբանության գերազանցության հայկական կենտրոն ստեղծելու ծրագրին հավանություն տալու, «Ռադիոիզոտոպների արտադրության  կենտրոն» փակ բաժնետիրական  ընկերություն  ստեղծելու և Հայաստանի Հանրապետության կառավարության 2009 թվականի փետրվարի 19-ի N 310-Ն որոշման մեջ փոփոխություն կատարելու մասին» N 1424-Ն որոշմամբ հաստատված ծրագրին համաձայն, որի իրականացման ընթացքում արձանագրված մի շարք  զարգացումների արդյունքում անհրաժեշտություն է առաջացել լրացումներ կատարելու հիշյալ որոշման մեջ:
3.Կարգավորման նպատակը և բնույթը,
Նախագծով սահմանվում են Ուռուցքաբանության գերազանցության հայկական կենտրոնի ստեղծման նորացված ծրագիր ներկայացնելու, կենտրոնի գործունեության ուղղվածության, դրա տեղակայման և առաջարկվող լրացումներով պայմանավորված ՀՀ առողջապահության, ՀՀ էկոնոմիկայի նախարարներին տրվող հանձնարարականները և դրանց կատարման ժամկետները, ինչպես նաև կարգավորվում է մասնավոր հատվածի ներգրավվածությունը կենտրոնի ստեղծման աշխատանքներին:
4.Ակնկալվող արդյունքը.
Սույն որոշման նախագծի ընդունմամբ ՀՀ կառավարություն կներկայացվի Ուռուցքաբանության գերազանցության հայկական կենտրոնի ստեղծման նորացված ծրագիրը,  որի համաձայն  կենտրոնը  կիրականացնի  ռադիոիզոտոպների արտադրություն, ռադիոիզոտոպային, ռադիոլոգիական  և լաբորատոր ախտորոշման, ռադիոիզոտոպային և ճառագայթային, ներհիվանդանոցային և արտահիվանդանոցային  վիրաբուժական և քիմիաթերապևտիկ բուժման ծառայություններ, դրա ստեղծման գործընթացում ներգրավվելով մասնավոր հատվածը ներկայացող ներդրողների:

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

  Հայաստանի Հանրապետության կառավարության 2010 թվականի հոկտեմբերի 7-ի N 1424-Ն  որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսեր կամ ավելացումներ չեն սպասվում:

Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

  Հայաստանի Հանրապետության կառավարության 2010 թվականի հոկտեմբերի 7-ի N 1424-Ն  որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանա:

